
   Умра шыв-шур

Е

Лачака пулсан —

Хăма хурса

Каçма эс пултаран.

Умра хӳме,

Утма çул çук пулсан —

Эс тавраран кайса

Çитес çĕре

Тухан.

Е

Урăхла пулсан?

Ултавлăх

Тинĕс пек выртсан,

Пуласлăх çук —

Куç умĕнче

Тĕтре кăна пулсан,

Çумра

Тăван та,

Тус та çук пулсан,

Ăçта каян?

Тен, кĕпер хыван?

Тен, пĕлĕте пусма лартса

Çитес çĕре çитме шутлан?

Çук, пултараймăн,

Ан хăтлан.

Ун пек чухне

Хăв чĕрӳнтен —

Пĕр чĕрӳнтен

Эс пулăшу ыйтан...

  